
01. SAÚDO DO ALCALDE  

 

É un orgullo como Alcalde, dar a coñecer o III Plan de Igualdade de 

Oportunidades entre homes e mulleres do Concello de Carballo. 

Nos últimos anos foron moitas as medidas legais que as institucións 

públicas implantaron para acadar a igualdade entre homes e mulleres. Non obstante, 

a importancia do tema fixo que dende o Concello de Carballo nos preocuparamos 

dende hai  tempo en estar pendentes da consecución dos fins e obxectivos que se 

sinalan nestas normativas. É por iso que dende o Concello se vén traballando para 

que as mulleres de  Carballo  teñan a posibilidade de gozar na súa vida persoal, 

familiar, laboral e social dos mesmos dereitos dos homes, e que toda a cidadanía 

sexa sensible a esta necesidade. 

Ao servizo destes fins elaborouse este III Plan de Igualdade de 

Oportunidades que pretende constituírse como ferramenta fundamental para a 

consecución da igualdade real e efectiva entre homes e mulleres. 

O presente documento, con vixencia 2011-2014, non é unha mera declaración de 

principios senón un verdadeiro plan de actuación que supón a adaptación á 

realidade e á necesidade dos veciños e das veciñas de Carballo. Nel establécense 

diferentes actuacións e obxectivos equitativos sobre materias que afectan ao 

emprego, á formación, á conciliación, á educación en igualdade e ao benestar social, 

entre outras. 

É por iso que dende o Concello desexamos trasladar a nosa ilusión e 

compromiso real do que consideramos un dos eixos transversais da nosa política 

social, que desta volta se expresa no III Plan de Igualdade de Oportunidades entre 

homes e mulleres do Concello de Carballo. 

Non é sinxelo o camiño cara a esa igualdade real, mais dende logo por nós 

non vai quedar, con traballo e entusiasmo faremos a achega que nos corresponde 

do mesmo xeito que vos convido a que colaboredes neste proxecto de forma activa 

e participativa para construír unha sociedade máis xusta e igualitaria. 

Evencio Ferrero Rodríguez 

Alcalde de Carballo 



 
 

 

 

 

 

 

 

 

 

 

 

 

 

 

 

 

 

 

 

 

 

 

 

 



 
01. SAÚDO DA CONCELLEIRA 

 

Os Concellos son axentes de políticos, propiciadores de cambios sociais, 

económicos  e motores do desenvolvemento local, é por isto que non poden ficar á 

marxe da promoción da igualdade de oportunidades entre mulleres e homes como 

un dos conceptos básicos do progreso e benestar social en Galiza. 

Pois se ben a igualdade de dereitos supuxo  a equiparación destes entre 

mulleres e homes ante o ordenamento xurídico, aínda se seguen  a dar 

desigualdades que afectan e limitan as posibilidades reais de desenvolvemento 

tanto de mulleres coma de homes, en moitos ámbitos das nosas vidas. 

Consecuencias unhas máis visibles que as outras, pero todas elas 

resultado dun modelo social aínda discriminatorio para mulleres e homes, aínda que 

a parte máis afectada son as mulleres na maioría das situacións. Se cadra a máis 

coñecida é a violencia de xénero pero as desigualdades son moitas máis: Altas 

taxas de desemprego, discriminación salarial, a asunción de responsabilidades no 

coidado dos membros menores e maiores da familia, a participación política ou a 

pervivencia de roles e estereotipos falsos que menosprezan a figura feminina. 

Todo isto xustifica a necesidade de establecer medidas concretas para pór 

freo a estas situacións, pois a contribución das administracións públicas á 

eliminación e diminución  das desigualdades de xénero é determinante para 

alcanzar  os obxectivos que en materia de igualdade o Goberno de Carballo se ten 

marcado. 

Neste Plan que tes nas túas mans, o Concello de Carballo plantexa 

medidas concretas e dun xeito transversal para as diferentes áreas de actuación, na 

súa relación cos veciños e veciñas, coas empresas ou mesmo nas relacións 

institucionais con outros organismos oficiais.  

Cómpre pois traballar para que as actuacións que neste documento se 

plantexan, teñan translación á sociedade e deste xeito axuden a acadar unha 

igualdade real entre homes e mulleres. 

Silvana Castro García 

Concellaría de Igualdade e Benestar 

02. INTRODUCIÓN 

 

O III Plan Municipal de Igualdade de Oportunidades entre Mulleres e Homes 2011-

2014 constitúe unha mostra máis da firme manifestación do compromiso  do 

Concello de Carballo coa igualdade de oportunidades, a eliminación dos roles e 

estereotipos de xénero e a erradicación da violencia de xénero como a mostra máis 

brutal das desigualdades existentes entre mulleres e homes. 

Dende o concello somos conscientes de que a introdución do mainstreaming de 

xénero na intervención social é unha tarefa complicada que require de recursos 

políticos, técnicos, materiais e humanos e que necesariamente trae parello un 

proceso de cambios estratéxicos no modo en que as administracións públicas teñen 

que actuar para a eliminación das diferenzas de xénero, tanto no funcionamento 

interno como externo, mediante a introdución sistemática da igualdade nas distintas 

accións de intervención. 

Dado o contacto directo que se mantén dende o eido local, é o contexto máis 

axeitado para a posta en marcha desta tipoloxía de accións polo coñecemento 

pormenorizado das problemáticas que afectan as e os cidadáns de Carballo, dos 

recursos existentes etcé 

Por este motivo, os plans de igualdade de oportunidades municipais constitúen unha 

ferramenta fundamental para acadar con éxito a igualdade real que só será posible 

mediante unha intervención continua e transversal. 

O presente plan constitúe pois unha ferramenta estratéxica encamiñada á 

superación das desigualdades para que a acción municipal sexa quen de garantir a 

igualdade real entre as mulleres e os homes do municipio, xa que a pesares dos 

avances acadados coa aplicación dos plans anteriores, aínda seguen sendo 

necesarios os programas de información e sensibilización para lembrarnos que 

aínda persisten as situacións de discriminación en todos os ámbitos da vida do 

municipio. 

Así pois, no presente plan presentaranse novas áreas e accións e tamén se 

manterán outras que non se desenvolveran nas edicións anteriores e que se 

consideren de especial relevancia para a finalidade que nos ocupa. 

03. MARCO XURÍDICO 
 
Para a elaboración do presente Plan tivéronse en consideración as normativas que 
se detallan a continuación: 
 

ÁMBITO INTERNACIONAL 

 
- Declaración Universal dos Dereitos Humanos.  

- A convención para a eliminación de todas as formas de discriminación contra a 
muller de 1979 (CEDAW).  

- Resolución da Comisión do Dereitos Humanos de 1997.  
(Os gobernos participantes  comprometéronse a cumprir os acordos recollidos no 
documento final, un programa encamiñado a eliminar os obstáculos que dificultan 
a participación activa das mulleres en todas as esferas da vida pública e privada) 

 

 

 

ÁMBITO DA UNIÓN EUROPEA 

 
- Tratado de Amsterdam de 1997. 

- Programas de acción comunitaria para a igualdade de oportunidades entre 
mulleres e homes. 

- Recomendación do Comité de Ministros sobre a protección das mulleres contra a 
violencia. 

- Directiva 2002/73/CE do Parlamento Europeo e do Consello, relativa á igualdade 
de trato entre mulleres e homes nas condicións de traballo. 

- Informe da Comisión ao Consello, ao Parlamento Europeo, ao Comité 
Económico e Social Europeo e ao Comité das Rexións, do 22 de febreiro do 
2006, sobre a igualdade entre mulleres e homes. 

- Recomendacións do Consello Europeo de Lisboa. 

- Folla de Ruta da Unión para o 2006 ï 2010, no ámbito do emprego e política 
social. 

- Programa comunitario de Fomento do Emprego e da Solidariedade Social  
(Progress). 

- Programas de acción comunitaria, Daphne I ( 2000 ï 2003) e Daphne II                
(2004 ï 2008). 

 

 



 
 

 

 

ÁMBITO AUTONÓMICO 

 

- Lei 7/2004, do 16 de xullo, galega para a igualdade de mulleres e homes. 

- Lei 2/2007, do 28 de marzo, do  traballo en igualdade das mulleres de Galicia. 

- Lei 11/2007, do 27 de Xullo, galega para a prevención e o tratamento integral da 
violencia de xénero. 

- Pacto galego de emprego, firmado no ano 2007. 

- Plan de Fomento da corresponsabilidade 2007. 

- V Plan do Goberno Galego para a Igualdade entre Mulleres e Homes 2007 ï 
2010. 

 

 

 

 

 

 

 

 

 

ÁMBITO ESTATAL 

 
- V Plan Estratéxico de Igualdade de Oportunidades (2008-2011) . 

- Lei Orgánica 3/2007 do 22 de marzo para a igualdade efectiva de mulleres e 
homes.  

- Lei 27/2003, de 31 de xuño, reguladora da orde de protección das vítimas de 
violencia de xénero. 

- Lei orgánica 1/2004, do 28 de Decembro, de medidas de protección integral 
contra a violencia de xénero. 

- Plan Nacional de sensibilización e prevención da violencia de xénero 2007-
2009. 

- Plan Estratéxico de Igualdade de Oportunidades 2008-2011. 

04. DIAGNÓSTICO PREVIO 
 

4.1 DATOS XERAIS DO CONTORNO. 

Carballo é a capital da comarca de Bergantiños, que está composta por sete Concellos Cabana, 

Carballo, Coristanco, Laxe, A Laracha, Malpica e Ponteceso. A situación xeográfica do Concello 

de Carballo permítelle unha boa comunicación coas principais cidades da provincia da Coruña. 

 Actualmente conta aproximadamente con 31415 habitantes  nunha superficie de 187 km2 , 

constituíndo deste xeito un dos maiores  e máis poboados municipios da Coruña. 

A totalidade dos seus habitantes distribúese en 18 parroquias, constituídas no ano 1836 e nas 

que podemos atopar un variado patrimonio  histórico como veremos a continuación: 

Parroquia  Situación e nº  
aproximado habitantes 

Puntos de  interese 

Aldemunde Meseta de Ordes- 98 hab Dolmen de Pedra Moura 

Ardaña Próxima ao núcleo urbano- 
800 hab 

Pazo de Gontade 

Artes Próxima ao núcleo urbano- 
690 hab 

Pazo Vilardefrancos, Pazo das 
Pallas e Igrexa  de San Xurxo 

Berdillo Leste de Carballo- 1000 hab Igrexa de San Lourenzo 

Bértoa Próximo á Coruña- 1340 hab Polígono Industrial, Igrexa de 
Bértoa S. XIX. 

Cances Límite Ponteceso e Malpica- 
675 hab 

O Bico do Castro, Monte 
Neme. 

Entrecruces Localizado no extremo do 
municipio- case 1000 hab 

Fervenza de Cruces, Salto da 
Férveda. 

Goiáns Estrada de Carballo a 
Malpica-500 hab 

Igrexa Santo Estevo de 
Goiáns, Aldea de Bas. 

Lema Norte do Concello-555 hab Igrexa San Cristovo, O Adro e 
cemiterio antigo. 

Noicela Franxa costeira- 481 hab Igrexa Santa María de Noicela. 

Oza A 3 km de Carballo- 800 hab Igrexa de San Breixo 

Razo Val á beira do mar- 900 hab Praia de Baldaio, Razo , Aldea 
de Nétoma, e Igrexa de San 
Martiño. 

Rus Sur de Carballo Igrexa de Santa María de Rus, 
cruz de prata do S. XVI 

Rebordelos Extremo oriental da parroquia- 
254 hab 

Zona de marismas do espazo 
natural de Razo- Baldaio 

Sísamo Limítrofe co casco urbano de 
Carballo- 900 hab 

Igrexa de Santiago de Sísamo 
e Pazo do Souto. 

Sofán Próximo ao núcleo urbano de 
Carballo- 1825 hab 

Igrexa de San Salvador do S. 
XVIII co cruceiro 1660 e 
Capela de Santo Adrián da 
Piña. 

Vilela Próxima á costa-247 hab Igrexa San Miguel de Vilela. 

 



 
Non resultan de menor importancia as súas paisaxes tanto de costa como de interior.Na costa 

podemos atopar o espazo natural de Razo,  no que actualmente se localizan catro ecosistemas 

ben diferenciados: as dunas, a lagoa, a marisma e a xunqueira desenvolvida nunha chaira 

areosa.  

En canto á paisaxe de interior destaca a Férveda de Entrecruces, o bosque de Ribeira e a 

Férveda de Rus. 

Dentro dos seus accidentes xeográficos podemos destacar os seguintes: 

Sur Sueste a oeste Norte 

Monte da Peniqueira e do 
castro. 350 m 

Atravesa o municipio o Val 
de Anllóns. 

Monte de Lendo, Oza e Monte 
Neme. 386 m 

Monte Calvelo. 389 m  Franxa costeira de Razo - 
Baldaio. 

Monte Alto. 483 m   

 

En canto á súa economía debemos reseñar a importancia da riqueza mineira, que antigamente 

trouxo aos romanos para a explotación do estano  e que durante o S. XX centrou a súa 

explotación  nos xacementos de Arsénico e Volframio. 

Aínda que a minería contribuíu ao crecemento e espallamento de Carballo,  durante os anos 60  

produciuse un crecemento relevante no sector secundario coa creación da empresa conserveira 

e de numerosas empresas dedicadas ao sector madeireiro. Gran parte do tecido empresarial 

atópase concentrado no Polígono Industrial de Bértoa. 

 

 

 

 

 

 

 

 

 

 

 

 



 

4.2 ANÁLISE DA SITUACIÓN DAS MULLERES NO CONCELLO DE 

CARBALLO: 

 

 

Á POBOACIÓN E INDICADORES DEMOGRÁFICOS: 

 

Segundo os datos facilitados polo propio concello a día 31 de decembro de 2011, a poboación 

total do municipio era de 31459 habitantes, dos cales 16095 son mulleres o que supón un 51% 

sobre o total fronte aos 15364 homes que conforman o 49% do total. 

GRÁFICO 1. 

 

Se centramos a nosa atención na evolución poboacional, podemos afirmar tal e como se observa 

no gráfico 2, que se presenta a continuación, que se produce un aumento paulatino da poboación 

dende  o ano 2003, no que o total era  29447 habitantes rexistrados,  até os 31459 no ano 2011, 

polo que estamos a falar dun incremento dun 6,54%. 

Se desagregamos os datos da evolución poboacional segundo o  sexo, observaremos que se 

produce un aumento equitativo en ambos sexos. Aínda que no ano 2005 se produce un 

descenso considerable da poboación feminina , mentres que no caso dos varóns prodúcese o 

efecto contrario, é dicir, o seu aumento con respecto ao ano anterior, motivo que nos leva a 

realizar unha análise máis pormenorizada deste suceso, como podemos comprobar no cadro 

seguinte: 

 

 

 

 

 



 
GRÁFICO 2. 

 

 

GRÁFICO 3. 

 

 

Así, segundo os datos proporcionados polo concello durante o ano 2005, atopámonos con que o 

descenso poboacional nun 76% dos casos ( 621 persoas), é debido ás baixas por 

desprazamentos a outros municipios, e nun 21% ( un total de 176 persoas) correspóndese coas 

baixas por defunción. Aínda que os datos son absolutos ( mulleres e homes) analizando as 

variacións de poboación durante o ano 2005, podemos afirmar que os motivos de baixa que se 

presentan  no gráfico 4 afectan en maior medida ás mulleres, xa que no caso dos homes durante 

este ano (2005) prodúcese un aumento con respecto ao ano anterior. 

 

 



 
GRÁFICO 4. 

 

 

 

Se analizamos a evolución das baixas de poboación durante o ano 2011, observaremos que ao 

igual que acontecía no ano 2005, o 71% das baixas causadas na comarca de Bergantiños, 

débense a poboación trasladada a outro municipio dentro do territorio galego e español, mentres 

que só no 3% dos casos se debe a emigración a outros Estados. (Gráfico 5). 

GRÁFICO 5. 

 
 
ANO 
2005 

Baixas ao 
estranxeiro 

 

Baixas a 
outro 
municipio 

Baixas por 
inclusión 
indebida 

Baixas por 
defunción 

Baixas por 
duplicado. 

24 621 1 176 0 



 

Aínda así consultando da base de datos históricos no ano 2007  ( gráfico 3)  con respecto ao 

2006 prodúcese un incremento da poboación feminina dun 6,44% se temos en conta que durante 

o ano 2005 e 2006 se produce un descenso do 4,71%. 

En canto á distribución da poboación por idades,  destaca  o maior volume poboacional nos 

baremos de  entre 31 e 65 anos, aínda que tamén destaca de xeito relevante o total de persoas 

con unha idade de 91 anos ou máis, o que nos leva a afirmar que se ten producido un aumento 

considerable en canto á esperanza de vida. Aínda que a presenza de homes e mulleres é moi 

equilibrada en todas as franxas de idade, chama a atención especialmente que no caso das 

mulleres, da poboación que ten 91 anos ou máis, das 214 persoas que compoñen este baremo 

de idade 156 son mulleres.  

GRÁFICO 6. 

 

Se examinamos a poboación por nacionalidade poderemos observar que a día 31 de decembro 

de 2011, veremos que do total de 31459 habitantes, 30756 son cidadás e cidadáns do Estado 

Español, fronte aos 703 que proveñen do estranxeiro. Desagregando este dato por sexo, tal e 

como aparece representado no gráfico 7, dos 703 inmigrantes 395 son mulleres ( 56.19%) fronte 

os 308 varóns (43.81% ) 

GRÁFICO 7. 

 



 
En canto aos lugares ou países de procedencia, debemos destacar que o maior número de 

inmigrantes residentes no concello de Carballo, pertencen aos países que se presentan no 

gráfico 8, destacando especialmente os procedentes de Uruguay . 

GRÁFICO 8. 

 

En canto á composición dos fogares de Carballo, atopámonos que en xuño de 2011 o total de 

vivendas ocupadas era dun total de 11.475, que en canto ao número de habitantes que as ocupa 

distribúense do seguinte xeito  tal e como se recolle no gráfico 9. 

GRÁFICO 9. 

 

Así, segundo os datos aportados polo gráfico, podemos afirmar que o maior número das 

vivendas que conforman o municipio están habitadas por tres membros ( 2962 do total) seguidas 

por aquelas que contan con 2 membros (2940 do total). Chama especialmente a atención o 

número tan elevado de vivendas unipersoais (2432), dado  que se considera que pode estar 

determinado de algún xeito polos tramos de idade mais elevados debido á esperanza de 

vida rexistrada polo concello, especialmente no caso das mulleres. 



 
Á NIVEL DE ESTUDOS: 

Con respecto ao nivel de estudos presente no municipio, consideramos importante realizar un 

paralelismo entre os últimos datos acadados dun xeito fiable, datos relativos ao ano 2001 e  

2004, para posteriormente contrastalos cos datos do 2011, que nos permitirán realizar unha 

análise máis minuciosa sobre a evolución sufrida nesta área. Así, e tal e como podemos observar 

no gráfico 10 , durante o ano 2001 os valores máis elevados rexístranse en aquelas persoas que 

contan con menos de 5 anos de escolarización ( 6841 persoas) xunto con aquelas que teñen a 

EXB ou ESO sen rematar ( 6099). Resulta especialmente chamativo que durante este período é 

máis elevada a taxa de persoas que non saben ler ou escribir que aquelas que contan con 

titulacións superiores e de grao medio. Veremos a evolución nas seguintes gráficas 

GRÁFICO 10.   

 

 
 

Fonte: Elaboración propia a partir dos dado do INE. 

 

Se aos datos presentados na gráfica anterior lle engadimos a variable do sexo, atoparémonos 

con que da taxa total de persoas que non saben ler ou escribir (778), 605 son mulleres, é dicir, 

97,77 % do total. 

Este mesmo dato repítese no caso das persoas que presentan menos de 5 anos de 

escolarización, o que nos sinala que as mulleres pesentaban uns niveis de estudos inferiores cos 

dos varóns , aínda que nos niveis máis elevados a presenza das mulleres tamén é superior tendo 

en conta  que a poboación feminina é máis elevada aínda que non se presentan diferenzas tan 

significativas como as anteriormente nomeadas. 



 
GRÁFICO 11. 

          

Fonte: elaboración propia a partires dos datos do INE. 

 

Se comparamos os datos extraídos cos datos rexistrados durante o 2004 (gráfico 12), 

poderemos ver como aumenta de xeito moi considerable a taxa de persoas residentes no 

concello de Carballo que non saben ler ou escribir. Estamos a falar dun aumento en tres anos do 

153 % repetíndose o acontecido no ano 2001; as cifras máis elevadas nesta categoría son 

alcanzadas polas mulleres  1129 dos 1970 (57,4%) habitantes pertencentes a esta categoría.      

(gráfico 12). 

 

GRÁFICO 12.  

 

Fonte: elaboración propia a partires dos  datos do Padrón Municipal de Carballo. 



 
GRÁFICO 13. 

 

Fonte: Elaboración propia a partires dos datos do Padrón Municipal de Carballo. 

Se comparamos os datos extraídos ata o momento cos do ano 2011, podemos observar que se 

produce un descenso no número de persoas, tanto homes como mulleres , nos que o nivel de 

instrución se limita a primaria incompleta, producíndose  un aumento no número de  persoas no 

que o nivel de instrución é máis elevado (título superior). Debemos indicar que no caso no que o 

nivel de instrución é máis elevado, as mulleres presentan un aumento do 118,86 % con respecto 

ao ano 2004, mentres que no caso dos varóns é menor, só un 63,61 %. 

Aínda que no caso dos niveis inferiores de instrución, se produce un descenso considerable, as 

mulleres seguen rexistrando os índices máis elevados. 

GRÁFICO 14. 

 



 
Se ademais dos datos presentados, engadimos unha nova variable correspondente á tipoloxía 

dos estudos cursados por mulleres e homes, atopámonos con unha forte segregación horizontal 

xa que como  nos demostran os datos recollidos na gráfica 15, prodúcese unha forte 

concentración de mulleres  en determinados estudos como o maxisterio, servizos sociais, 

ciencias sociais etc.. se analizamos detidamente estes datos podemos concluír que as mulleres 

do concello se concentran en áreas de formación que supoñen unha ampliación do ámbito 

privado, é dicir, saídas profesionais encamiñadas ao coidado e atención maioritariamente. 

GRÁFICO 15.  

 

Fonte: Elaboración propia a partir dos ficheiros do INE. 

Certo é  que esta situación ten variado en gran media durante os últimos anos, aínda que se 

analizamos os datos dos exames de acceso para a universidade do ano 2010 segundo a 

modalidade de estudo seleccionado, podemos observar como 10 anos despois se seguen 

mantendo os valores en aquelas carreiras ñ consideradas de mulleresò como ® o caso das artes, 

para as que realizaron e aprobaron as probas de acceso 1039 mulleres fronte aos 560 homes. 

No caso das opcións formativas con máis peso técnico, aínda que non de xeito tan notorio como 

no caso anterior, podemos observar como as mulleres que escolleron esta rama formativa 

representan o 45,2%  do total parcial (281 mulleres fronte a 622 homes) 

GRÁFICO 16. 

Alumnado presentado e aprobado por modalidade e sexo. Convocatoria de setembro 2010. 

 Ambos sexos Mulleres 
Totais 43.130 22.827 

Artes 1.599 1.039 

Ciencias e tecnoloxía 15.435 6.726 

Humanidades e CC. Sociais 20.134 11.978 

Descoñecida 5.962 3.084 

Fonte: elaboración propia a partir dos datos do INE. Nestes datos exclúense as probas de acceso para maiores 

de 25 anos. 



 
Á EMPREGO: 

Segundo os datos extraídos da EPA en novembro de 2011, o total de parados e paradas 

rexistrados no concello de Carballo é de 3736 que se estruturan do seguinte xeito: 

GRÁFICO 17. 

 

Se falamos de menores de 25 anos atopámonos con que o número de homes que se atopan en 

situación de desemprego é maior, aínda que non se acusa unha diferenza moi significativa entre 

ambos. 

Pola contra, no caso das persoas maiores de 25 anos atopámonos con que os índices de 

paradas é moito mais elevado que o de varóns, 365 mulleres máis en situación de desemprego. 

GRÁFICO 18. 

 

Podemos afirmar pois que o desemprego no concello de Carballo afecta en maior medida ás 

mulleres fronte aos varóns. 



 
Á ASOCIACIONISMO: 

Se ben é certo que se ten producido un aumento considerable das mulleres tanto que participan 

como dirixen asociacións dentro do noso concello, debemos reseñar que a diferenza é moi 

significativa canto á dirección das mesmas nos referimos, tal e como podemos observar a 

continuación. 

GRÁFICO 19. 

 

Do total das 73 asociacións que actualmente se atopan en funcionamento no concello só 24 se 

atopan dirixidas por mulleres, é dicir, un 25%.  

Se analizamos a tipoloxía das asociacións, veremos que na maior parte dos casos teñen fins 

culturais ou correspóndense con asociacións de veciños. Interésanos, porén, analizar cal é a 

situación das mulleres con respecto á dirección de asociacións deportivas que debido aos roles e 

estereotipos sociais son ámbitos fortemente masculinizados. No caso do noso concello podemos 

afirmar que se produciu un aumento en canto ás mulleres que ocupan a dirección desta tipoloxía 

de asociacións, constituíndo un 33% do total fronte ao 67% de aquelas das que se atopa á fronte 

un home. 

GRÁFICO 20. 

 



 
Á PARTICIPACIÓN POLÍTICA: 

Actualmente a Corporación municipal  estrutúrase do seguinte xeito: 

GRÁFICO 21. CORPORACIÓN LOCAL DESAGREGADA POR SEXO. 

 

O 62% da corporación local está ocupado por homes fronte ao 38% que corresponde ás 

mulleres. Tras as eleccións está composta por catro formacións políticas con representación en 

Carballo: 

GRÁFICO 22. 

 

Debemos sinalar que aínda que na maioría dos casos a representación é equitativa, aínda 

persisten algunhas diferenzas nalgúns casos para que se produza unha presenza equilibrada de 

mulleres e homes. 

 



 
En canto ao reparto das concellarías  tras as eleccións de maio de 2011 a estruturación é a 

seguinte:  

 

¶ Concellaría de Planificación e Desenvolvemento Urbano, Contratación e Feiras e Mercados. 
Concelleira delegada, Milagros Lantes Seara. 

¶ Concellaría de Obras, Servizos e Medio Rural. 
Concelleiro delegado, Don Luis María Lamas Álvarez. 

¶ Concellaría de Facenda, Patrimonio, Participación Social e Festas. 
Concelleira delegada, Dona Belén Lendoiro Esmorís. 

¶ Concellaría de Xestión Municipal, Promoción Económica e Normalización Lingüística.                   
Concelleiro delegado, Don Xosé Regueira Varela. 

¶ Concellaría de Educación e Cultura. 
Concelleira delegada, Dona María Mar Eirís Villar. 

¶ Concellaría de Deporte, Medio Ambiente, Formación e Emprego. 
Concelleiro delegado, Don Marcos Xosé Trigo Facal. 

¶ Concellaría de Igualdade e Benestar. 
Concelleira delegada, Dona Silvana María Castro García. 

¶ Concellaría de Sanidade e Terceira Idade. 
Concelleira delegada, Dona María Carmen Regueira Baldomir. 

¶ Concellaría de Mocidade e Novas Tecnoloxías.                                                                                    
Concelleiro delegado, Don Daniel Pérez López 

 

Neste caso como podemos observar prodúcese unha maioría de ocupación feminina en canto ao 

reparto das concellarías, das 9 existentes 5 están dirixidas por mulleres. Podemos afirmar pois 

que se produce unha participación equilibrada entre sexos. 



 
Á SERVIZOS SOCIAIS E DE IGUALDADE: 

En primeiro lugar procederase a analizar o número de usuarios e usuarias dos servizos 

sociais para coñecer de primeira man o volume de actividade dos mesmos e a utilización 

que as mulleres realizan destes servizos. 

GRÁFICO 23. 

 

 

 

 

 

 

 

Dos usuarios e usuarias  dos servizos sociais dende novembro de 2010 até novembro de 

2011 foron atendidas un total de 1077 persoas, das cales e tal e como reflexa o gráfico 23, 

722 eran mulleres. 

En canto  á actividade realizada polo CIM, as características dos e das usuarios/as que 

acudiron ao servizo que presta asesoramento xurídico, atención psicolóxica, orientación 

profesional e calquera outra información en materia de recursos ou encamiñada á igualdade 

de  oportunidades, vemos que hai unha gran bolsa de consultas encadradas na epígrafe 

ñPoboaci·n xeral. Colectivos sen problemas espec²ficosò, a continuación en volume de 

consultas están as realizadas pola poboación inmigrante e a continuación as minorías 

étnicas. 

 

 

 

 

 

 

 

 

 



 
Das consultas realizadas ao CIM en canto ao sexo do ou da usuario/a podemos observar 

que case na totalidade dos casos as consultas son realizadas polas mulleres do concello        

( gráfico 24) e de xeito presencial ( gráfico 25). 

GRÁFICO 24. 

 

GRÁFICO 25. 

 

 

 



 
Segundo o ámbito de procedencia, rural ou urbana: 

GRÁFICO 26. 

 

Respecto do tipo de consultas realizadas en función de cada unha das áreas de 

actuación do Centro de Información á Muller, podemos ver que na área de 

recursos a información máis consultada despois da catalogada como ñConsultas 

relacionadas co §mbito socialò, é a relativa a mulleres maltratadas, do total das 

307  realizadas no CIM, 28 delas correspóndense con este campo, seguido con 

10 consultas de asistencia social. 

GRÁFICO 27. 

 



 
En canto á área de  atención psicolóxica, das 182 consultas realizadas 83 delas 

correspóndense con problemas de parella, valor que resulta moi significativo, xa que outras das 

consultas máis realizadas é a relacionada cos problemas familiares como podemos apreciar no 

gráfico 28. 

GRÁFICO 28 

  

 

 

 

 

 

 

 

 

Dentro das atencións levadas a cabo nesta área, a situación emocional na que se atopaban as e 

os consultantes resulta moi relevante xa que tendo en conta que a maior parte das consultas son 

realizadas por mulleres, podemos afirmar, á vista do gráfico 29, que é preciso prestar unha 

atención especial ao nivel de autoestima, o estrés e a ansiedade. 

GRÁFICO 29. 

 



 
Dende Xaneiro ata Decembro de 2011, na área xurídica, atendéronse un total de 325 consultas 

que se estruturan tal e como se presenta a continuación segundo a súa tipoloxía. 

GRÁFICO 30.  

 

 

 

 

 

 

 

 

 

En canto ás actividades desenvolvidas polo CIM, debemos reseñar que se produce maior 

participación feminina, dos 265 participantes no ano 2009, 192 eran mulleres fronte aos 73 

homes. 

No ano 2010 acontece o mesmo que no ano anterior e aínda que detectamos un aumento  en 

canto a participantes moi considerable con respecto ao ano anterior, dos e das 553 participantes  

385 eran mulleres, fronte aos 76 homes tal e como aparece representado nos gráficos 31 e 32. 

GRÁFICO 31. 

 

 



 
GRÁFICO 32. 

 

 

Entre os cursos e actividades que se promoven para a consecución da igualdade de 

oportunidades entre as mulleres e homes do Concello de Carballo están os que se presentan a 

continuación: 

¶ Risoterapia 

¶ Defensa persoal 

¶ Alfabetización informática 

¶ Introdución á Internet 

¶ Formación e orientación laboral facendo énfase naqueles postos tipicamente masculinizados 

¶ Ximnasia para bebés 

¶ Autoestima e habilidades sociais 

¶ Contacontos da igualdade 

¶ Obradoiros de prevención de violencia de xénero realizados en centros de ensino 

¶ Curso de cociña tradicional 

 

Ademais dos cursos, a Concellería de Igualdade pon a disposición da poboación do municipio os 

programas que se detallan a continuación: 

Á Programa Concilia. 

Á Carballo Saudable. 

Á Bancos de tempo. 

DEFINICIÓN E OBXECTO DO PLAN: 

Os Plans de Igualdade de Oportunidades son instrumentos de intervención que podemos definir 

dende unha dobre perspectiva: 

¶ Estratéxica:  xa que pretende posicionar favorablemente a organización en 

materia de igualdade de oportunidades partindo sempre dende unha mellora 

da xestión. 

¶ Operativa: xa que están integrados por un conxunto de obxectivos, medidas 

e accións coherentes entre si que pretenden dar resposta á realidade e ás 

necesidades sociais detectadas en materia de igualdade. 

Así, a finalidade do Plan de Igualdade de Oportunidades  Municipal  é integrar a igualdade de 

trato como un principio básico da organización municipal e como eixo dos procedementos de 

xestión para a eliminación de toda discriminación directa ou indirecta existente no Concello.  

 

 

5.1. EIXOS VERTEBRADORES  PARA A ELABORACIÓN DO PIOM: 

Os eixos vertebradores para a elaboración do III Plan de Igualdade de Oportunidades Municipal 

do Concello de Carballo son os que se detallan a continuación:  

¶ Elaborar un Plan Municipal que estableza as estratexias de actuación que se 

levarán a cabo no Concello durante o período 2011-2014. 

¶ Promover a igualdade a nivel local de xeito transversal, a todas as áreas 

municipais. 

¶ Reforzar a igualdade  a través dos servizos sociais e a prevención. 

¶ Acadar que a través da igualdade mellore a calidade de vida dos e das 

cidadáns do Concello de Carballo. 

¶ Avanzar na creación dun Concello  favorable á igualdade de oportunidades 

entre mulleres e homes, protexendo as familias a través da creación dunha 

contorna que responda ás necesidade de nais e pais. 

¶ Impulsar medidas municipais que faciliten a conciliación da vida persoal, 

laboral e familiar. 

¶ Promover a cooperación de todos e todas as veciñas do Concello para 

acadar unha maior participación da muller na vida pública. 

¶ Favorecer a presenza equilibrada entre sexos en todos os ámbitos da vida. 

¶ Incorporar a dimensión da igualdade e a perspectiva de xénero na totalidade 

das políticas e actuacións municipais, que garantan a igualdade entre 

mulleres e homes en todas as medidas xerais e actuacións concretas. 

 

Todos e cada un destes eixos están orientados a superar as discriminacións por razón de sexo e 

promover a igualdade de oportunidades entre as mulleres e os homes do municipio nos ámbitos 

político, social e económico; para o que se porá en marcha a seguinte tipoloxía das liñas de 

actuación: 

 



 
 

 

 

 

 

 

 

 

 

 

 

 

 

 

 

 

 

 

 

 

 

 

 


